
Shri Svayamvara Parvati Mantramala Stotram

శ్రీస్వయంవరా  పార్వతీ మన్త్రమాలాస్తోత్రమ్ 

శ్రీ దుర్వాసామునివిరచితమ్
శ్రీ స్వయంవరా పార్వతి మన్త్రమాలా  స్తోత్రమ్
(జపసహితమ్)

ఓం అస్య శ్రీ స్వయంవర పార్వతీ మహా మన్త్రస్య
అజ ఋషిః, పంక్తిః  ఛన్దః  స్వయంవర పార్వతీ దేవతా ।
or

ఓం అస్య శ్రీస్వయంవరమన్త్రస్య   బ్రహ్మా  ఋషిః దేవీగాయత్రీ ఛన్దః ,
దేవీ గిరిపుత్రీ స్వయంవరా దేవతా ।

మమాభీష్టసిధ్యర్థే  జపే వినియోగః ॥
హ్రాం  ఇత్యాదినా న్యాసః ।

or

ఓం అస్య శ్రీస్వయంవరాపార్వతీ  మన్త్రస్య  బ్రహ్మా  ఋషిః,
దేవీ గాయత్రీ ఛన్దః ,
దేవీ గిరిపుత్రీ స్వయంవరా పార్వతి దేవతా ।

మమ శీఘ్రమేవ  వివాహ ప్రాప్త్యర్థే  ,
సర్వాభీష్టసిధ్యర్థే  జపే వినియోగః ॥
కర న్యాసం

ఓం హ్రాం  జగ త్రయ  వశ్య మోహిన్యై ,అఙ్గుష్ఠాభ్యాం   నమః ।
ఓం హ్రీం  త్రైలోక్య  వశ్య మోహిన్యై , తర్జనీభ్యాం  నమః ।

ఓంహ్రూం  ఉరగ వశ్య మోహిన్యై ,మధ్యమాభ్యాం నమః ।
ఓం హ్రైం  సర్వ రాజ వశ్య మోహిన్యై ,అనామికాభ్యాం నమః ।
ఓం హ్రౌం  సర్వ స్త్రీ పురుష వశ్య మోహిన్యై , కనిష్ఠికాభ్యాం  నమః ।

ఓం హ్రః  సర్వ వశ్య మోహిన్యై , కరతల కరపృష్ఠాభ్యాం  నమః ॥

శ్రీస్వయంవరా  పార్వతీ మన్త్రమాలాస్తోత్రమ్ 

అఙ్గ న్యాసం
ఓం హ్రాం  జగ త్రయ  వశ్య మోహిన్యై ,హృదయాయ నమః ।

ఓం హ్రీం  త్రైలోక్య  వశ్య మోహిన్యై , శిరసే స్వాహా ।
ఓంహ్రూం  ఉరగ వశ్య మోహిన్యై , శిఖాయై వషట్ ।
ఓం హ్రైం  సర్వ రాజ వశ్య మోహిన్యై , కవచాయహుమ్ ।
ఓం హ్రౌం  సర్వ స్త్రీ పురుష వశ్య మోహిన్యై , నేత్రత్రయాయ   వౌషట్ ।
ఓం హ్రః  సర్వ వశ్య మోహిన్యై ,అస్త్రాయ  ఫట్ ।

భూర్భువః సువరోమితి దిగ్బన్ధః  ॥
ధ్యానం

శమ్భుం జగన్మోహనరూపపూర్ణం  var రూపవర్ణం
విలోక్య లజ్జాకులితాం  స్మితాఢ్యామ్ ।

మధూకమాలాం స్వసఖీకరాభ్యాం
సమ్బిభ్రతీమాద్రిసుతాం   భజేఽయమ్ ॥

॥ స్వయంవరా ధ్యానమ్ ॥
హేమాభాం మతివాగతీతగుణశీలాన్తామశిల్పాకృతిం
ప్రేమారోహమనోహరాం  కరలసత్కల్యాణదామాన్వితామ్ ।

శ్యామామీశ్వరముద్యతాం వరయితుం త్రైలోక్యసమ్మోహినీం
కామాపాదనకల్పవల్లిమనిశం  వన్దే పరాం దేవతామ్ ॥ ౧॥

Day/morning dhyaana shloka:

బాలార్కాయుతసుప్రభాం  కరతలే రోలమ్బమాలాకులాం
మాలాం సన్దధతీం  మనోహరతనుం మన్దస్మితోద్యన్ముఖీమ్  ।

మన్దం  మన్దముపేయుషీం  వరయితుం శమ్భుం జగన్మోహినీం
వన్దే దేవమునీన్ద్రవన్దితపదామిష్టార్థదాం     పార్వతీం ॥౨॥

Evening/night dhyaana shloka:

కరధృత వరణమాల్యా సర్వరత్నాఙ్గభూషా  var విధృత
నిఖిలనయనచేతోహారిరూపాగ్ర్యవేషా  ।

భవతు భవదభీష్టప్రాప్తయే    శైలకన్యా
పురుషయువతివశ్యాకృష్టినిత్యప్రహర్షా   ॥ ౩॥

పఞ్చపూజాం

లం - పృథ్వ్యాత్మికాయై గన్ధం  సమర్పయామి ।
హం -ఆకాశాత్మికాయై పుష్పైః  పూజయామి ।

యం -వాయ్వాత్మికాయై ధూపమాఘ్రాపయామి  ।
రం -అగ్న్యాత్మికాయై దీపం దర్శయామి ।
వం -అమృతాత్మికాయై అమృత మహానైవేద్యం  నివేదయామి ।

సం - సర్వాత్మికాయై సర్వోపచారపూజాం సమర్పయామి ॥

జపం
ఓం హ్రీం  యోగినియౌగినియోగేశ్వరియోగభయంకరి
సకలస్థావరజంగమస్య  ముఖహృదయం
మమ వశం ఆకర్షయ  ఆకర్షయ  నమః। (స్వాహా ।)
(౧౦౮ (౧౦౦౮) జపం కరిష్యే ।)
ఓం హ్రాం  హృదయాయ నమః ।
ఓం హ్రీం  శిరసే స్వాహా ।

ఓంహ్రూం  శిఖాయై వషట్ ।
ఓం హ్రైం  కవచాయహుమ్ ।
ఓం హ్రౌం  నేత్రత్రయాయ   వౌషట్ ।
ఓం హ్రః  అస్త్రాయ  ఫట్ ।

భూర్భువః సువరోమితి దిగ్విమోక్షః ॥ (var Digvimogam )

అథ స్తోత్రమ్  ।
బన్ధూకవర్ణామరుణాం   సుగాత్రామ్
శమ్భుం సముద్దిశ్య  శనైరుపేతామ్  ।

అమ్భోజమృద్వీమభిలాషదాత్రీం
సమ్భావయే నిర్జరదారుకల్పామ్  ॥ ౧॥

హ్రీం  మన్థరాణి  చరణాగ్రగతిప్రపాతే  -
ష్వామఞ్జుసంక్వణితకఙ్కణకిఙ్కిణీని  ।

కామం కుమారి! తవ తాని శివే! స్మరామి
క్షేమఙ్కరాణి జనకాలయఖేలనాని ॥౨॥

యోగేన బాల్యవయసో లలితాం పురస్తాత్

svayamvarampArvati.pdf 3



శ్రీస్వయంవరా  పార్వతీ మన్త్రమాలాస్తోత్రమ్ 

ద్రాగేవ  కణ్ఠవిలసత్  కనకోర్మికౌఘామ్ ।
ఆకమ్రనద్ధరశనాం   భవతీం నిరీక్షే

శ్రీకణ్ఠభామిని  ! కదా ప్రపదీనవేణీమ్  ॥ ౩॥
గిర్యల్పముగ్ధవిశదం  నవయౌవనం శ్రీ -
ధుర్యం విలాసమయమక్ష్ణి కృశం విలగ్నే ।

పర్యుచ్ ఛ్రితం  కుచభరే జఘనే ఘనం యత్
పర్యుత్సుకోఽస్మి సతతం జనని ప్రసీద  ॥ ౪॥

నిర్ధూతకుణ్డలముదఞ్చితఘర్మలేశం 
విస్రస్తకేశమభితశ్చలదీక్షణాన్తమ్   ।

నిర్ధ్వానికఙ్కణముదగ్రకుచాన్తమన్తర్  -
బధ్నామి తాతగృహకన్దుకఖేలనం  తే ॥ ౫॥

యోగేశ్వరం ప్రచురభక్తి  గిరీశమారా-

దేకాన్తవర్తినముపేత్య  తపశ్చరన్తం ।
ఆకాంక్షయా పరిచరిష్ణుమనాకులాం  త్వాం

యే కేచిదీశ్వరి భజన్తి త ఏవ ధన్యాః ॥౬॥
గిర్యాత్మజే!మదనదాహమహావమాన-
పర్యాకులా పురహరే హృదయం నిధాయ ।

కుర్యాస్తపో విదధతీ కుశలాని భూభృత్-

పర్యాయపీనకుచకుమ్భవిశుమ్భదఙ్గీ ॥ ౭॥
నిధ్యాయ మానసదృశా ముహురిన్దుచూడం

మద్ధ్యే  స్థితా  రహసి పఞ్చహుతాశనానామ్ ।
తత్తాదృశేన తపసా జగదణ్డ్భాజాం

విత్రాసదాత్రి  పరిపాహి సదాశివే! నః ॥౮॥
యోగ్యం వటోర్వపురుపస్థితమాత్మభక్తిం

దీర్ఘాం  పరీక్షితుమనుక్షణమాక్షిపన్తమ్ ।
సాక్షాగ్దిరీశమవధూయ  రుషా ప్రయాతే

ద్రాక్తేన   సంశ్రితపదాం  భవతీం భజామః ॥౯॥
గేహే నిజే వరణదామలసత్కరాబ్జాం

వ్యాహారినూపురముదఞ్చితమన్దహాసామ్  ।

నీహారుభానుధరముచ్చలితాం వరీతుం
మోహావహాం త్రిభువనస్య  భజామహే త్వామ్ ॥ ౧౦॥

శ్వస్తాహి కఙ్కణవిలోకనభీతభీతం
ప్రత్యగ్రరాగవివశం   మమ తం నిధేహి ।

ఉత్స్వేదవేపథు పినాకభృతా గృహీతం
రుద్రాణి  దక్షిణకరామ్బుజముత్తమాంగే ॥ ౧౧॥

రిష్టాపహం  భవతు భర్త్తృనఖేన్దుబిమ్బ -
స్పష్టానుబిమ్బితతనుం  విబుధాపగాం తామ్ ।

దృష్ట్వాశు  రాగరభసోదయశోణకోణం
దృష్టిద్వయం  తవ కరగ్రహణే  స్థితం  నః ॥ ౧౨॥

యోగే నవే తవ భవాని శివాని దద్యాత్
ద్రాగేవ  సత్వరమపత్రపయా  నివృత్తమ్ ।

సాకమ్పమాలివచనైర్విహితాభిముఖ్యం
ద్రాగుత్స్మితం  పురభిదా పరిరబ్ధమంగమ్  ॥ ౧౩॥

గత్యా నితమ్బభరమన్థరయా  సలజ్జైః
అర్ధేక్షణైరసకలాక్షరవాగ్విలాసైః    ।

హృద్యైశ్చ  విభ్రమగుణైర్   మదనారిధైర్య -
ప్రస్తారహారిణి  శివే జనని ప్రసీద  ॥ ౧౪॥

భద్రా ముఖేన్దునమనాదభివీక్షణేషు
ప్రత్యుక్తిదానవిరమాన్నవసత్కథాసు   ।

ఉద్వేపనాదపి హఠాత్పరిరమ్భణేషు
పత్యుః ప్రమోదజననీ  జనని ప్రసీద  ॥ ౧౫॥

యం నాథమాదిమునయో నిగమోక్తిగుమ్భే-
ష్వాలక్ష్య తాన్తమనసో విముఖీభవన్తి ।

సన్నహ్య తేన దయితేన మనోజవిద్యా-
నన్దానుభూతిరసికే  జనని ప్రసీద  ॥ ౧౬॥

కల్యాణకున్తలభరం నవకల్పవల్లీ -
పుష్పోల్లసద్  బహులసౌరభలోభనీయమ్ ।

కల్యాణదామశశిఖణ్డమఖణ్డశోభా  -

కల్లోలితం  తవ మహేశ్వరి సంశ్రయామః  ॥ ౧౭॥
రిఞ్చోలికా తవ శివే! నిటిలాలకానాం

న్యఞ్చత్పటీరతిలకే నిటిలే విభాన్తీ ।
మఞ్జుప్రసన్నముఖపద్మవిహారిలక్ష్మీ  -
పిఞ్ఛాతపత్రరుచిరా  హృది నః సమిన్ధామ్  ॥ ౧౮॥

సమ్యగ్భ్రువౌ తవ విలాసభువౌ స్మరామః
సమ్ముగ్ద్ధ మన్మథశరాసనచారురూపే ।

హృన్మధ్యగూఢనిహితం హరధైర్యలక్ష్యం
యన్మూలయన్త్రితకటాక్షశరైర్విభిన్నమ్   ॥ ౧౯॥

కమ్రాః  సితాసితరుచా శ్రవణాన్తదీర్ఘాః 
బిమ్బోకడమ్బరభృతో నిభృతానుకమ్పాః ।

సమ్పాతుకా మయి భవన్తు పినాకివక్త్ర -
బిమ్బాబుజన్మమధుపాః సతి! తే కటాక్షాః ॥౨౦॥

లగ్నాభిరామమృగనాభివిచిత్రపత్రం 
మగ్నం ప్రభాసముదయే  తవ గణ్డబిమ్బమ్  ।

చిత్తే విభాతు సతతం మణికుణ్డలోద్య -
ద్రత్నానుబిమ్బపరిచుమ్బితమమ్బికే  నః ॥౨౧॥

స్థాణోః  సదా భగవతః ప్రియతానిధానం
ప్రాణాదపి  ప్రవిరలస్మితలోభనీయమ్  ।

స్థానీకురుష్వ  గిరిజే! తవ బన్ధుజీవ -
శ్రేణీసగన్ధమధరం   ధిషణాన్తరే నః ॥౨౨॥

వన్దామహే  కనకమంగలసూత్రశోభా -

సన్దీప్తకుఙ్కుమవలిత్రయభంగి    రమ్యమ్ ।
మన్ద్రాదికస్వరవికస్వరనాదవిద్యా -
సన్దర్భగర్భమగజే ! తవ కణ్ఠనాలమ్  ॥౨౩॥

రక్షార్థమత్ర  మమమూర్ధని  ధత్స్వ నిత్యం
దక్షారిగాఢపరిరమ్భరసానుకూలమ్ ।

అక్షామహేమకటకాంగదరత్నశోభం
లాక్షావిలం జనని!పాణియుగం త్వదీయమ్ ॥౨౪॥

జమ్భారికుమ్భివరకుమ్భనిభామురోజ-
కుమ్భద్వయీం లలితసమ్భృతరత్నమాలామ్ ।

శమ్భోర్భుజైరనుదినం  నిబిడాంకపాలీ-
సమ్భావితాం భువనసున్దరి !భావయామః ॥౨౫॥

గర్వాపహే వటదలస్య తనూదరాన్తే
నిర్వ్యూఢభాసి తవ నాభిసరస్యగాధే ।

శర్వావలోకరుచిమేదురరోమవల్లీ -
నిర్వాసితే వసతు మే ధిషణామరాలీ ॥౨౬॥

మచ్చేతసి స్ఫురతు మారరథాంగభంగీం
ఉచ్చైర్దధానమతిపీవరతానిధానమ్   ।

స్వచ్ఛన్దరత్నరశనాకలితాన్తరీయ -

ప్రచ్ఛన్నమమ్బ ! తవ కమ్రనితమ్బబిమ్బమ్  ॥౨౭॥
స్యన్దానురాగమదవారిపురారిచేతః

సన్నాగబన్ధమణివేణుకమూరుకాణ్డమ్   ।
బన్దీకృతేన్ద్రగజపుష్కరముగ్ధరమ్భం  

నన్దామ  సున్దరి ! శివే!హృది సన్దధానాః  ॥౨౮॥
ముగ్ధోల్లసత్కనకనూపురనగ్ధనానా   -

రత్నాభయోర్ధ్వగతయా  పరితోఽభిరామమ్ ।
చిత్తప్రసూతిజయకాహలకాన్తి  జంఘా-

యుగ్మం త్వదీయమగనన్దిని ! చిన్తయామః ॥౨౯॥
ఖట్వాంగపాణిమకుటేన తదా తదా సం-
ఘృష్టాగ్రయోః   ప్రణతిషు  ప్రణయప్రకోపే   ।

అష్టాంగపాతసహితం  ప్రణతోఽస్మి  లబ్ధుం
ఇష్టాం  గతిం జనని!పాదపయోజయోస్తే ॥ ౩౦॥

హృద్యర్పణం మమ మృజన్తు తదా త్వదంగ-
ముద్యద్రవిద్యుతి  భవేదిహ సానుబిమ్బమ్ ।

ఉత్తుంగదైత్యసురమౌలిభిరుహ్యమానా
రుద్రప్రియే  ! తవ పదాబ్జభవాః  పరాగాః ॥ ౩౧॥

దద్యాః సుఖాని మమ చక్రకలాన్తరస్త్థా  !

రక్తామ్బరాభరణమాల్యధరా! జపాభా! ।
రుద్రాణి !పాశసృణిచాపశరాగ్రహస్తా !
కస్తూరికాతిలకినీ! నవకుఙ్కుమార్దా !॥ ౩౨॥

యత్పఙ్కజన్మనిలయం కరపద్మశుమ్భ-
దమ్భోరుహం భువనమంగలమాద్రియన్తే  ।

అమ్భోరుహాక్ష సుకృతోత్కరపాకమేకం
సమ్భావయే హృది శివే! తవ శక్తిభేదం  ॥ ౩౩॥

మన్దారకున్దసుషమా   కరపల్లవోద్యత్
పుణ్యాక్షదామవరపుస్తకపూర్ణకుమ్భా  ।

చన్ద్రార్ద్ధచారుమకుటా   నవపద్మసంస్థా
సన్దేదివీతు  భవతీ హృది నస్త్రిణేత్రా  ॥ ౩౪॥

మధ్యేకదమ్బవనమాస్థితరత్నడోలాం
ఉద్యన్నఖాగ్రముఖరీకృతరత్నవీణామ్  ।

అత్యన్తనీలకమనీయకలేవరాం త్వాం
ఉత్సంగలాలితమనోజ్ఞశుకీముపాసే  ॥ ౩౫॥

వర్తామహే మనసి సన్దధతీం  నితాన్త-
రక్తాం వరాభయవిరాజికరారవిన్దామ్  ।

ఉద్వేలమధ్యవసతిం మధురాంగి!మాయాం
తత్త్వాత్మికాం భగవతీం భవతీం భజన్తః ॥ ౩౬॥

శమ్భుప్రియాం  శశికలాకలితావతంసాం
సమ్భావితాభయవరాం కుశపాశపాణిమ్ ।

సమ్పాత్ప్రదాననిరతాం భువనేశ్వరీం త్వాం
శుమ్భజ్జపారుచమపారకృపాముపాసే  ॥ ౩౭॥

ఆరూఢతుంగతురగాం మృదుబాహువల్లీం
ఆరూఢపాశసృణివేత్రలతాం  త్రినేత్రామ్   ।

ఆరోపితామఖిలసన్వననే ప్రగల్భాం
ఆరాధయామి భవతీం మనసా మనోజ్ఞామ్  ॥ ౩౮॥

కర్మాత్మికే జయ జయాఖిలధర్మమూర్తే
చిన్మాత్రికే , జయ జయ త్రిగుణస్వరూపే  ।

కల్మాషఘర్మపిశునాన్ కరుణామృతార్ద్రైః
సమ్మార్జ్య  సమ్యగభిషిఞ్చ దృగఞ్చలైర్  నః ॥ ౩౯॥

షణ్ణామసి  త్వమధిదైవతమక్షరాణాం
వర్ణత్రయోదితమనుప్రకృతిస్త్వమేవ    ।

త్వన్నామ విశ్వమనుశక్తికలం త్వదన్యత్
కిన్నామ దైవతమిహాస్తి  సమస్తమూర్త్తే ॥ ౪౦॥

యాకాపి విశ్వజనమోహనదివ్యమాయా
శ్రీకామవైరివపురర్ధహరానుభావా    ।

ప్రాకాశ్యతే  జగదధీశ్వరి!సా త్వమస్మాన్
మూకాననన్యశరణాన్ పరిపాహి దీనాన్ ॥ ౪౧॥

కర్త్ర్యై  నమోఽస్తు జగతోనిఖిలస్య భర్త్ర్యై
హర్త్ర్యై  నమోఽస్తు విధివిష్ణుహరాత్మశక్త్యై   ।

భుక్త్యై  నమోఽస్తు భువనాభిమతప్రసూత్యై 
ముక్త్యై  నమోఽస్తు మునిమణ్డలదృశ్యమూర్త్యై   ॥ ౪౨॥

షడ్వక్త్రహస్తిముఖజుష్టపదస్య   భర్తుః
ఇష్టోపగూహనసుధాప్లుతమానసస్య   ।

దృష్ట్యా  నిపీయ వదనేన్దుమదక్షిణాఙ్కే
తుష్ట్యా  స్థితే ! వితర దేవి! దయావలోకాన్ ॥ ౪౩॥

యత్నాన్తరం భవితృభూతభవం మయాయత్
స్వప్నప్రజాగరసుషుప్తిషు  వాఙ్మనోఽఙ్గైః  ।

నిత్యం త్వదర్చనకలాసు సమస్తమేతత్
భక్తానుకమ్పిని!మమాస్తు తవ ప్రసాదాత్  ॥ ౪౪॥

స్వాహేతి సాగరసుతేతి సురాపగేతి
వ్యాహారరూపసుషమేతి హరిప్రియేతి  ।

నీహారశైలతనయేతి  పృథక్ప్రకాశ-
రూపాం పరేశమహిషీం భవతీం భజామః ॥ ౪౫॥

హారస్ఫురత్కుచగిరే!హరజీవనాథే!
హారిస్వరూపిణి!హరిప్రముఖాభివన్ద్యే  ! ।

హేరమ్బశక్తిధరనన్దిని !హేమవర్ణే !

హే చణ్డి !హైమవతి ! దేవి! నమో నమస్తే ॥ ౪౬॥
యే తు స్వయంవరమహాస్తవమన్త్రమేతం

ప్రాతర్నరాః  సకలసిద్ధికరం  జపన్తి ।
భూతిప్రభావజనరఞ్జనకీర్త్తిసౌన్దర్య    -
ఆరోగ్యమాయురపి దీర్ఘమమీ  లభన్తే ॥ ౪౭॥

శతక్రతుప్రభృత్యమర్త్యతత్యభిప్రణత్యుప   -
క్రమప్రసృత్వరస్మితప్రభాఞ్చితాస్యపఙ్కజే    ।

హరప్రియే ! వరప్రదే ! ధరాధరేన్ద్రకన్యకే
హరిద్రయా  సమన్వితే దరిద్రతాం  హర ద్రుతం  ॥ ౪౮॥

